
草下品 

羊桃 

原文 

味苦，寒。主 熱，身暴赤色，風水積聚，惡瘍，除小

兒熱。一名鬼桃，一名羊腸。生川谷。 

 

註釋 

《名醫》曰︰一名萇楚，一名御弋，一名銚弋。生山林及田野，二月采，陰

乾。  

案︰《說文》云︰萇，萇楚，銚弋，一名羊桃。《廣雅》云︰鬼桃、銚弋，

羊桃也。《中山經》云︰豐山多羊桃，狀如桃而方，莖可以為皮張。《爾雅》云︰

長楚，姚 。郭璞云︰今羊桃也，或曰鬼桃。葉似桃；花白；子如小麥，亦似桃。

《毛詩》云︰隰有萇楚。《傳》云︰萇楚，銚弋也。陸璣云︰今羊桃是也，葉長

而狹，花紫赤色，其枝、莖弱，過一尺，引蔓于草上。今人以為汲灌，重而善沒，

不如楊柳也。近下根，刀切其皮，著熱灰中，脫之，可韜筆管。 

 

 


